
Jau sai da tge
che jau discuorel
La Quotidiana preschenta la candi-
data cristiandemocratica per l’elec-
ziun da la regenza Barla Cahannes. 2

L’Europa è naschida
en il temp medieval
En l’Europa moderna survivan las
iertas da la Grezia antica, da l’impe-
ri roman e dal cristianissem. 22

USA: midada da
tendenza tar ils
pretschs d’immo-
biglias

En ils Stadis Unids da l’America
èn ils pretschs per chasas d’ina
famiglia sa sbassads tranter
l’avrigl 2006 ed il matg 2009
per 32%. En il fratemp èn ils
pretschs per chasas creschids
per 3.9%, quels per immobigli-
as commerzialas per 6.3%.

Cunquai che las immobiglias
commerzialas èn actualmain ta-
xadas fitg bass, èsi strusch da
temair ch’ils pretschs sa reduce-
schian anc ina giada. Ellas n’èn
perquai novas ristgas per il
sectur da bancas u l’economia.
Il restabiliment dals pretschs tar
las chasas sminuescha il sforz da
spargnar da las chasadas privat-
as, quai ch’influenzescha positi-
vamain il consum privat.

Voss cussegliader d'investiziun
da la banca Raiffeisen As infur-
mescha gugent persunalmain.

www.raiffeisen.ch

Chasas
Immobiglias commerzialas

Divertiment
e passatemps

■ (ac) Ils affons dall’emprema
entochen la sisavla classa dallas
scolas da Glion e contuorn
astgan selegrar. Els han dacuort
retschiert il cedel d’annunzia
per il Pass da vacanzas 2010. Il
district da Glion dalla Pro
Juventute appartegn a quels di-
stricts grischuns ch’offereschan
il pass mintga dus onns. Nuota-
meins ei la purschida vasta e
cumpeglia ton activitads sporti-
vas, luvrar cun materialias e
zambergiar sco visitar differen-
tas instituziuns e fatschentas.

Origen rimna daners

■ (lq) La chasa Sontga Crousch
a Riom ch’appartegn a las soras da
Menzingen duai daventar in cen-
ter da cultura, preschentaziuns,
emprovas ed administraziun dad
Origen. Quai che manca dentant
anc adina èn ils daners. La chasa
e sia renovaziun custan 3,2 mil-
liuns francs. Origen tschertga
perquai anc daners.

Act statal sin il pass dal Güglia
Origen Festival Cultural

DA GION NUTEGN STGIER / ANR

■ Ina regina, in retg ed ina cu-
lissa magnifica stattan èn il
center da l’ovra principala dal
festival cultural da questa stad
en il Grischun central. 120 pre-
schentaziuns da tut gener stat-
tan sin il program. Per l’empri-
ma giada surpassa Origen il
preventiv d’in milliun francs.
Giovanni Netzer, il intendant da
l’Origen Festival Cultura, fà da
temp en temp adina puspè expe-
riments. Er quest onn va il re-
schissur da teater cun la pro-
ducziun princiapala «La regina da
Saba» propi al cunfin da la reali-
tad. Sin il pas dal Güglia inscene-
scha Giovanni Netzer in gieu al
liber che vegn preschentà 15 gia-
das. Danovamain ha el mess lit-
teratura veglia en il temp dad oz
e preschenta quella sin tribuna en
ina moda betg uschè simpla. La
realisaziun dal gieu sut tschiel
avert saja ina provocaziun per
tuts, per el, per ils acturs e per ils
aspectaturs. «La regina da Saba»
saja surtut er ina sfida finanziala
e logistica per Origen. L’entschat-

ta al festival 2010 dat il ensemble
Origen, sut la direcziun da Clau
Scherrer ils sis da matg a Turitg,
cun il concert «Nigra Sum». Sin
turnea è questa stad danovamain

la Compagnia Origen e quai cun
la cumedia «Makeda».

Ils concerts gregorians da la
damaun en la baselgia da Mistail
mancan er questa stad betg. In ul-

teriur experiment è il concert
«Nocturn» da mesanotg en il
chastè da Riom.

La producziun dal gieu al liber sin il pass dal Güglia da questa stad è ina provocaziun veritabla per Giovanni
Netzer (san.), il intendant da l’Origen Festival Cultural, e per Philipp Bühler, il gestiunari. FOTO G.N. STGIER

Ina steila
pil vitg da Siat

■ (anr/gv) Ils patruns, igl archi-
tect ed il president communal
han cavau ier ina steila el ter-
ren dil sulom per la nova Ustria
Steila enamiez il vitg da Siat. El
decuors da questa stad ed atun
baghegia l’interpresa Schaub da
Turitg el vitg cun 180 habitonts
ina ustria tenor ils plans digl ar-
chitect Gion A. Caminada da
Vrin. Il baghetg construius d’in-

terpresas indigenas cun material
indigen duei daventar in niev
center social e cultural pils habi-
tonts da Siat, mo era carmalar
hosps d’ordeifer ed aschia possi-
bilitar ina existenza ad ina fami-
glia. L’avertura dall’ustria cun ha-
bitaziuns e combras per hosps ei
previda il december proxim.

La steila da siat pézs ei part digl uoppen da Siat. Steila senumna era
l’ustria che vegn baghegiada da niev. Da seniester: Gregori Cavigelli,
Theo e Gaby Schaub e Gion A. Caminada. FOTO G. VENZIN

Pront per il
cumbat electoral

■ (anr/fa) Dapi otg onns fa part
Martin Schmid da la regenza
grischuna. En il center da ses
cumbat electoral stat quest onn
in banc. Ils proxims 51 dis fin a
las elecziuns da la regenza e dal
cussegl grond ils 13 da zercladur
è cusseglier guvernativ Martin
Schmid en viadi tras tut il Gri-
schun. En numerusas vischnan-
cas vegn el a seser sin in banc da

legn. «Prendai plazza sper Martin
Schmid ed al fatg vossas dumon-
das», è il motto da sia acziun. Il
banc han fatg per el ils scolars da
la 5. e 6.avla classa da Tumegl en-
semen cun lur magister Herbert
Rosenkranz. Quai è in dals motivs
che Martin Schmid ha cumenzà
ses cumbat electoral a Tumegl.

Cusseglier guvernativ Martin Schmid sesa sin ses banc «electoral». La
campagna electorala per las elecziuns da la regenza cuzza fin ils 13 da
zercladur/gün. FOTO F. ANDRY

PostFinance: novas
10 plazzas a Cuira

■ (anr/ld) PostFinance furma a
Cuira in nov team per la cusse-
gliaziun da las interpresas pitsch-
nas e mesaunas en il Grischun.
Per quest onn vul PostFinance
engaschar a Cuira diesch persu-
nas che stattan a disposiziun dals
clients. Fin uss vegnivan ils client
grischuns cussegliads dal post da
s. Gagl anor. Cun quest nov post
da cussegliaziun rinforza PostFi-
nance sia preschientscha en la re-
giun. Ils cussegliaders visitan ils
manaschis a chasa, era la saira u
schizunt durant la fin d'emna
sche quai vegn giavischà, in ser-
vetsch che vegn offert en tut la
Svizra, sco quai che PostFinance
scriva en sia communicaziun a las
medias.

L'onn passà han las cusseglia-
dras ed ils cussegliaders da Post-
Finance visità 36 000 clients
d'interpresas pitschnas e mesau-
nas en tut la Svizra. Ussa vul ella
augmentar ils contacts directs
cun las interpresas sin 50 000. Per
realisar questa finamira vul Post-
finance engaschar 85 cusseglia-
dras u cussegliaders. Ils ultims
diesch onns ha PostFinance creà
en Svizra var 1500 plazzas da la-
vur. Ussa po er Cuira profitar dal
ferm svilup.

Davart posts vacants pon ins s'infur-
mar: www.postfinance.ch/jobs u tar
Herbert Caduff, 071 648 97 99.

Gitas per giasts
ed indigens

■ (anr/fa) La chasa editura dal
CAS ha publichà d'incuort üna
nouva guida: «Alpinwandern En-
gadin –Gipfelziele zwischen
Samnaun und Bergell». I’s tratta
dad üna ottantina da gitas, la mi-
tà d’ellas sun descrittas detaglia-
damaing ed eir illustradas. Las gi-
tas illas regiuns Engiadina,
Bergiaglia, Puschlav, Val Müstair
e Samignun sun adattadas per
glieud chi voul far spassegiadas in
muntogna ed ascender pizs, però
sainza stuvair rampignar, sgürà da
la sua. I’s tratta da muntognas
cuntschaintas sco il Piz Lunghin,
il Piz Umbrail o il Piz Lischana,
ma eir pizs chi sun main cunt-
schaints. Perquai fa la guida güst
cumparüda bun serv eir ad indi-
gens.

Nino Schurter als
Giugs olimpics 2012

■ Il ciclist Nino Schurter ei ve-
gnius numnaus da Swiss Olimpic
sco in dils topatlets che vegnan
promovi specialmein en vesta als
Giugs olimpics che han liug igl
onn 2012 a Londra. Sco topatlet
ei Nino Schurter en cumpignia da
Fabian Cancellara, Roger Federer,
Ariella Käslin e Dominik
Meichchtry.


